OBRAZLOZENJE }
UZ NACRT ZAKONA O PRIVREDNIM DRUSTVIMA

| = USTAVNI OSNOV

Ustavni osnov za donoSenje ovog zakona sadrzan je u odredbi ¢lana lll. 1. b), koji
je izmjenjen amandmanima VIII, LXXXIX i CVI Ustava Federacije Bosne i Hercegovine
prema kojoj je u isklju€ivoj nadleznosti Federacije Bosne i Hercegovine utvrdivanje
ekonomske politike, ukljuCujuci planiranje i obnovu, te politiku koriStenja zemljiSta na
federalnom nivou.

Il - RAZLOZI ZA DONOSENJE ZAKONA

Vlada Federacije Bosne i Hercegovine je svojim Programom rada za period 2012.
— 2014. kao strateski prioritet identifikovala intenziviranje privrednog razvoja, te utvrdila
da ¢e naglasak u ovom period biti na jacanju domaceg trZista i uklanjanju barijera.
Izmedu ostalog, neophodno je preduzeti snazne mjere na smanjenju administrativnih
barijera i opterecenja privrednim subjektima, prije svega u oblasti otpocinjanja
poslovanja (registracija firme itd.). U skladu sa postavijenim ciljevima u oblasti
poslovanja i funkcionisanja privrednih drustava neophodno je usvojiti i nove evropske
standarde korporativnog upravljanja. Istovremeno moraju se ustanoviti efikasni
mehanizmi za pracenje primjene tih standarda.

U cilju unapredenja ekonomskog prostora Federacije Bosne i Hercegovine
neophodno je sprovesti brojne aktivnosti na uskladivanju poslovnog okruzenja. Poslovno
okruZenje u Federaciji Bosne i Hercegovine Kkarakteriziraju brojna regulatorna
ograni€enja, zastarjeli, nejasni i neprimjenjivi propisi, te sporost u postupanju nadleznih
organa. Ovim se znacajno usporava proces ukupnog ekonomskog razvoja, a izmedu
ostalog i namecéu znacajni ekonomski troskovi privrednim subjektima.

Zakon o privrednim drustvima (,Sluzbene novine Federacije BiH", br. 23/99,
45/00, 2/02, 6/02, 29/03, 68/05, 91/07, 84/08, 88/08, 7/09, 63/10 i 75/13) je sistemski
zakon koji reguliSe ove oblasti Cija je implementacija direktno povezana za ostvarenjem
postavljenih ciljeva Vlade Federacije Bosne i Hercegovine. Zakon je u primjeni od 1999.
godine i od tada do danas je pretrpio niz izmjena i dopuna.

U periodu od 2000. do 2010. godine tre¢ina ukupnog teksta zakona je
izmijenjena, odnosno u 100 C¢lanova su izvrSene materijalne izmjene i dopune, 18
Clanova je brisano, tri nova Clana su uvedena, a izvrSene su i brojne tehnicko-
terminoloSke korekcije. ZnacCajnije izmjene su izvrSene tokom 2003. godine, pogotovo
uzimajuci u obzir obim, te sam pristup usvajanju izmjena i njihovo pravno-sistemsko
dejstvo. Te izmjene su temeljene na uskladivanju zakona s principima Organizacije za
ekonomsku saradnju i razvoj (OECD), direktivama Evropske unije (EU), a u odredenoj
mjeri je izvrSeno i priblizavanje potrebama poslovne prakse prema dotadasnjim
iskustvima.



lako je pretrpio brojne izmjene i dopune, te je prijedlog precis¢enog teksta
dostavljen na nadlezno postupanje zakonodavno-pravnim komisijama oba doma
Parlamenta Federacije Bosne i Hercegovine jo§ 2009. godine, Parlament Federacije
Bosne i Hercegovine do danas nije utvrdio preciSc¢eni tekst ovog zakona.

Imajuci u vidu znacaj ovog zakona u postizanju napretka i ispunjavanju zahtjeva
vezanih za proces priblizavanja Evropskoj Uniji, revizija i izmjene postojeceg Zakona o
privrednim drustvima su identificirane kao jedan od preduslova obuhvacenih stand by
aranzmanom sa Medunarodnim montarnim fondom (MMF). Takoder, Zakon o
privrednim drustvima kao sistemski zakon, predstavlja i jedan od elemenata matrice za
pregovore oko novog zajma Svjetske banke vezanog za budzZetsku podrsku
unapredenju razvojnih politika u Bosni i Hercegovini. Akcenat se u oba slu¢aja stavlja,
izmedu ostalog na poslovno okruzenje pri ¢emu je cilj privlaCenje Sto veceg broja
investicija, kako domacih, tako i stranih, a kojima ¢e se podrzati srednjoroCni ekonomski
rast. Vlada Federacije Bosne i Hercegovine je opredjeljena da nastavi ulagati napore s
ciliem pojednostavljenja postupaka i jacanja transparentnosti u ovoj oblasti.

S tim u vezi, Federalno ministarstvo energije, rudarstva i industrije je po zaklju¢ku
Vlade Federacije Bosne i Hercegovine u oktobru 2012. godine formiralo meduresornu
radnu grupu koju Cine i predstavnici Federalnog ministarstva pravde, Federalnog
ministarstva finansija, Federalnog ministarstva okoli$a i turizma, Federalnog ministarstva
poljoprivrede, vodoprivrede i Sumarstva, Federalnog ministarstva trgovine, Federalnog
ministarstva prometa i komunikacija, te Federalnog ministarstva razvoja, obrta i
poduzetnistva. Grupa je u svom radu, uz tehni¢ku pomo¢é Medunarodne finansijske
korporacije (IFC), ¢lanice Grupacije Svjetske banke pripremila Izvjestaj o analizi uticaja
propisa zasnovan na vaze¢im odredbama Zakona o privrednim drustvima. Analizirane
su tri oblasti regulisane ovim Zakonom - registracija drustava i pocCetak obavljanja
djelatnosti, upravljacke strukture drustva, te nacin funkcionisanja povezanih drustava.

Pomenutom analizom, te dosadasnjom primjenom odredbi vazeCeg Zakona o
privrednim drustvima u praksi uoCeno je da one imaju odredeni broj znacajnih
nedostataka koji negativno djeluju na nesmetan rad i funkcionisanje organa upravljanja i
poslovanje privrednih drustava, a $to bez sumnje negativno djeluje na cjelokupan
poslovni ambijent i priviaCenje novih investicija.

Imajuci sve ovo u vidu nametnula se potreba izrade potpuno novog Zakona o
privrednim drustvima.

lIl - OBRAZLOZENJE NAJZNACAJNIJIH PREDLOZENIH PRAVNIH RJESENJA

Razlozi za donosenje ovog zakona sadrzani su u potrebi stvaranja pretpostavki
za unapredenje poslovnog okruzenja kojim bi se omogucilo lakSe osnivanje i poslovanje
privrednih drustava, jasnije definisala uloga i nadleznosti upravljackih struktura u
drustvima, te unaprijedile i precizirale odredbe vezane za uspostavljanje i funkcionisanje
povezanih drustava.



U dijelu koji se odnosi na registraciju i poCetak obavljanja djelatnosti, Bosna i
Hercegovina, odnosno Federacija Bosne i Hercegovine u svim istraZivanjima se nalazi
na dnu ljestvice u segmentu jednostavnog i jeftinog pokretanja poslovanja. Bosna i
Hercegovina je u protekle dvije godine na 162. mjestu u lzvjeStaju Svjetske banke
“Doing Business”, od svih ekonomija JugoistoCne Europe na pretposljednjem mjestu.
Postupak upisa poslovnog subjekta u Registar drustava u Federaciji Bosne i
Hercegovine poslovni sektor kosta u prosjeku oko 3 miliona KM. Pri tome se strani
investitori sve rjede odluCuju na pokretanje poslovanja u Federaciji Bosne i
Hercegovine, upravo zbog komplikovanog procesa i nejasnih propisa.

U oblasti korporativnog upravljanja trenutni zakonski okvir predvida dvodomno
upravljanje, tj. razdvojenost izmedu nadzornog odbora i uprave. lako postoje odredena
kretanja i izmjene u nacinu upravljanja u okruzenju, Federacija Bosne i Hercegovine u
skladu sa preporukama iz lzvjeStaja o analizi procjene uticaja propisa, bi trebala pri
dvodomnom sistemu, u skladu sa kontinentalno-evropskim standardnim oblikom
upravljanja, imati u vidu potrebu jasnog razdvajanja izmedu strateSkog upravljanja i
nadzora (nadzorni odbor) i menadzmenta (uprave) privrednog drustva. S tim u vezi,
neophodno je bilo izvrsiti dorade u rjeSenjima sadrZzanim u ovom zakonu.

Domace vlasti su, u skladu sa ¢lanovima 70. i 87. Sporazuma o stabilizaciji i
pridruzivanju sa EU, duzne uspostaviti saradnju u pogledu postepenog uskladivanja
postojecih zakona i budu¢eg zakonodavstva s pravnom teCevinom Unije, ali i ojacati
provodenje ekonomske reforme, s ciliem jaCanja privrede, poslovnog okruzenja i
ekonomskih politika. Cilj je, izmedu ostalog, omoguciti slobodno i jednostavno
upsostavljanje i registraciju privrednih drustava, jaCanje efikasnosti i konkurentnosti
drustava, jaCanje kapaciteta za prekograni¢nu saradnju, te modernizacija zakona,
prinicipa registracije, poslovanja, korporativhog upravljanja.

U dijelu | Zakona, ¢lanom 6., nakon obavljenih konsultacija sa predstavnicima
Federalne uprave za inspekcijske poslove, propisuje se nacin pocCetka obavljanja
djelatnosti. Drustvo moze obavljati sve zakonom propisane djelatnosti, pri ¢emu se za
djelatnosti gdje je izriito potrebna prethodna saglasnost ili dozvola nadleznog organa,
propisuje da je nalezni organ duzan donijeti propise kojim se reguliSu ti uslovi.

Clanom 10., ureduje se pitanje osnivanja podruznica privrednih drustava, na
naCin da se osnivanje podruznica na teritoriji Federacije Bosne i Hercegovine
omogucava i domacim i stranim privrednim druStvima s tim da je predvideno da se
podruznica registruje u skladu sa Zakonom o registraciji poslovnih subjekata u
Federaciji Bosne i Hercegovine (,Sluzbene novine Federacije BiH”, br. 27/05, 68/05 i
43/09). Ovom izmjenom prihvata se i jedna od preporuka Vije¢a stranih investitora u
Bosni i Hercegovini, te se ujedno vrsi uskladivanje Zakona o privrednim drustvima sa
¢lanom 51. Sporazuma o stabilizaciji i pridruzivanju kojim je utvrdeno da ¢e Bosna i
Hercegovina u pogledu poslovnog nastanjivanja drustava Zajednice na teritoriji Bosne i
Hercegovine odobriti tretman koji nije manje povoljan od tretmana koji daje vlastitim
drustvima, a Sto ukljuCuje i osnivanje podruznica, kao i uskladivanje sa odgovaraju¢im
zakonima u Republici Srpskoj i Bréko Distriktu. Obzirom da je predlozenom izmjenom
predvideno da podruznicu mogu osnovati i strana privredna drustva, odnosno privredna
drudtva koja nisu upisana u registru poslovnih subjekata koji vode domadéi sudovi, to je

potrebno izvrsiti i odgovaraju¢e izmjene Zakona o registraciji poslovnih subjekata u
Federaciji Bosne i Hercegovine.

Clanom 16., preciziraju se odredbe vezane za upotrebu naziva i vlastitih imena,
odnosno predvida se nadleZnost organa uprave za odobrenje upotrebe naziva.

Clanom 19., uvodi se nadelo prvenstva prilikom upisa firme, s ciliem zastite
osnivaca i jaCanja konkurentnosti. Ovom odredbom se rjeSavaju situacije gdje nekoliko
osniva€a podnosi prijavu za osnivanje s istim bitnim sastojcima, poput oznaka, usluznih
znakova i sli¢no.

Clanovima 24. i 25., preciziraju se odgovornosti i obaveze lica sa ovlastenjima za
zastupanje, odnosno precizira se u kojim sluCajevima su odgovorna za Stetu koja
nastane prekoraCenje ovlastenja, te u kojim slucajevima se ne smatraju odgovornim.

Clanovima 32. — 37., defini$u se lica koja imaju posebne duznosti prema drustvu.
Posebno se tretira pitanje licnog interesa, deifiniSe se kada nastaje li¢ni interes, te ko se
smatra ¢lanom porodice u pravnom poslovanju drustva. Takoder se precizira na koji
nacin nastaje i sankcioniSe se sukob interesa u poslovanju drustava. Ovim odredbama
se doprinosi pravnoj sigurnosti, smanjuje se moguénost koruptivnih radnji, te se
predvida i mogucnost sankcionisanja istih.

Clanovima 51. do 59, preciziraju se odredbe vezane za povezana drustva,
preciziraju se definicije, te se unapreduje dio koji se odnosi na poslovno udruzenje,
odnosno ekonomsku interesnu grupaciju. Pravilo je da svaki poslovni subjekt samostalni
pravni i ekonomski entitet koji nastupa na trziStu poslovanjem ostvaruje dobit. Medutim,
u poslovnom svijetu je tendencija sve vecCeg povezivanja poslovnih subjekata, tako da
su privredna druStva uglavhom povezana. Pod povezanim druStvima smatraju se pravno
samostalna drustva koja su povezana kapitalom i/ili poduzetni¢kim ugovorom.
Ekonomske interesne grupacije/poslovno udruzivanje se temelji na Uredbi 2137/85 koja
je stupila na snagu 1989. Godine. Od tada do danas su registrovana 2072 takva
udruzenja, pri cemu je ovakav oblik povezivanja od velikog znacCaja za mala i srednja
preduzeca koja Zele uCestvovati u projektima na podrucju EU, te drugim medunarodnim
trzistima, ¢ime se doprinosi ja¢anju njihove konkurentnosti.

Clanovima 60. do 63., definiSe se postojanje i nadin funkcionisanja Registra
drustava. U dosadasnjim odredbama Zakona, precizirao se nacin upisa u Registar, te
neophodne isprave. Zakon je u tom segmentu bio u koliziji sa naknadno usvojenim
Zakonom o registraciji poslovnih subjekata u Federaciji Bosne i Hercegovine, te je s tim
u vezi uzrokovao nejasnoce i doprinosio pravnoj nesigurnosti u praksi. Propisani su
razliCiti setovi dokumentacije, rokovi, te koraci pri samoj registraciji. Izmjenama cClanova
60. — 63. se definiSe postojanje registra, pri Cemu se sam proces registracije, odnosno
upisa vezuje za Zakon o registraciji poslovnih subjekata u Federaciji Bosne i
Hercegovine. Ovim ¢lanovima se jo$ definiSe i obaveza potpunosti i azurnosti registra,
te uslovi za niStavost upisa. Utvrdeno je da je dosadasnjim odredbama oba zakona,
postupak registracije poslovni sektor u Federaciji Bosne i Hercegovine godiSnje kostao
oko 3 miliona KM. Preciziranjem dokumentacije neophodne za proces registracije, te
pojednostavljenjem samog procesa i skracenjem postupka ostvarit ¢e se znatne ustede
u ovom dijelu i do 2 miliona KM.

U cCetvrtom dijelu Zakona, dijelu koji se odnosi na dioni€ka drustva,
Clanovima 117. - 119. preciziran je nacin sazivanja i otvaranja skupstine, te rokovi i
opcije ponovnog sazivanja.



Clanom 125. definiSe se da nominalna vrijednost dionice ne moze biti manja od 1
KM, &to je u skladu s preporukom Komisije za vrijednosne papire Federacije Bosne i
Hercegovine, a i na tragu uskladivanja s odredbama propisa u region (Hrvatska-
viSekratnik broja 100, Srbija-100 dinara, Republika Srpska — 1 KM).

Clanom 132., definide se rok i nagin upisa poveéanja osnovng kapitala u Registar
emitenata, prema prijedlogu Komisije za vrijednosne papire Federacije Bosne i
Hercegovine. Rok je 30 dana od dana podno$enja urednog zahtjeva, a povecéanje
postaje pravno valjano upisom u reigstar.

Clanom 133., u skladu sa preporukom da je finansiranje kupovine dionica/udjela
potrebno preciznije regulisati dodaje se i odredba prema kojoj dionic¢ko drustvo ne moze
davati zajmove, kredite ili obezbjedenja za sticanje svojih dionica. Ovo je u skladu sa
prethodno pribavljenim misljenjem Komisije za vrijednosne papire Federacije Bosne i
Hercegovine, broj: 07/1-49-3198-1/11 od 15.12.2011. godine, dok se ovom odredbom
ostavlja mogucnost da se placanje dionica nove emisije moze izvrsiti i na nacin koji nije
ureden odredbama Zakona o privrednim druStvima ali samo ako je to predvideno
posebnim zakonom.

Clanom 141., propisuje se da je dioni¢ko drustvo duzno podnijeti zahtjev Komisiji
za odobrenje javne ponude dionica u roku odredenom propisima o trzistu vrijednosnih
papira $to je u skladu sa misljenjem Komisije za vrijednosne papire Federacije Bosne i
Hercegovine, broj: 07/1-49-3198-1/11 od 15.12.2011. godine.

Clanom 147., u kontekstu uslovnog povec¢anja osnovnog kapitala, predvida se i
mogucnost spajanja i pripajanja viSe dionickih drustava.

Clanom 152., propisuje se neophodnost potvrde revizorskog izvjestaja u procesu
povecCanja osnovnog kapitala iz vlastitih sredstava. Cilj je jaCanje transparentnosti i
pravne sigurnosti, te utemeljenosti na jasnim i preciznim podacima.

Clanom 232., precizira se nadin sazivanja skupstine, odnosno lica koja mogu
sazvati skupstinu, pri Cemu se precizira da je, izmedu ostalog, moze sazvati i Clan
odbora za reviziju. Istim ¢lanom se precizira da je pojedinac koji saziva skupstinu duzan
utvrditi odluke navedene za razmatranje na skupstini, te omoguciti dioni¢arima uvid u
listu dioni€ara, finansijski izvjestaj, izvjeStaje revizora, nadzornog odbora i odbora za
reviziju, kao i uvid u sve druge dokumente koji se odnose na prijedlog odluka. Ovom
formulacijom se preciznije utvrduju prava dioni€ara i obaveze sazivaca skupstine.

Clanom 245., precizira se nistavnost odluke skupstine, a u skladu s prijedlogom
Komisije za vrijednosne papire Federacije Bosne i Hercegovine, pri ¢emu se niStavnost
moze utvrditi pravosnaznom presudom suda.

Clanom 257., preciziraju se nadleznosti nadzornog odbora. U skladu sa
smjernicama OECD-a, nadzorni odbor bi trebao imati status klju¢nog organa dioni¢kog
drustva odgovornog za cjelokupno poslovanje drustva. S tim u vezi, ovom odredbom se
preciziraju nadleznosti u kontekstu strateSkog vodenja dioni¢kog drustva kroz poslovne
strategije i planove poslovanja. Takoder se proSiruje moguénost formiranja pododbora,
dok je do sada fokusu bio samo na dvije vrste i to odbor za naknade i odbor za
imenovanje. Novom odbredbom nadzorni odbor ima moguénost da formira i veci broj
pododbora ovisno o procjenjenim potrebama, pri emu se jasno moraju definisati
djelokrug rada i sastav svakog od tih odbora.

Clanom 285., se precizira da dioni¢ko drustvo, prestaje i istekom vremena,
ukoliko je bilo formirano na odredeno vrijeme.



U petom dijelu Zakona koji se odnosi na drustvo sa ograniéenom
odgovornosc¢u, ¢lanom 297., precizira se definicija drustva, pri ¢emu se naglasava da
se djelatnosti obavljaju pod zajedniCkom firmom unoSenjem udjela u unaprijed
dogovoreni osnovni kapital.

Clanom 301., preciziraju se elementi osnivackog akta drustva, pri éemu se u te
elemente ubraja i iznos troSkova osnivanja, odnosno procijenjeni iznos svih troSkova
placenih od strane drustva. Ovo se precizira s ciliem jasne definicije kolika je visina tih
troSkova, na koji nacCin ¢e se dijeliti i izmiriti.

Clanom 302., osnovni kapital je smanjen na 1.000 KM s ciliem unapredenja
registracije drustava u Federaciji Bosne i Hercegovine. Naime, Bosna i Hercegovina je u
posljednje dvije godine u izvjestaju Svjetske banke “Doing Business” u oblasti koja se
odnosi na pokretanje poslovanja (registraciju d.0.0.) na 162. mjestu, bez tendencije za
pozitivnim pomakom. Jedna od otezavaju¢ih okolnosti je i visina neophodnog
osnivackog kaptiala. Trend u svim zemljama u regionu je u proteklih nekoliko godina
pokazao, da su susjedne ekonomije u cilju jaCanja privatnog sektora i unapredenja
poslovanja smanjivale visine neophodnog osnivackog kapitala. Primjerice, u Makedoniji
je osnivacki kapital ukinut, u Crnoj Gori iznosi 1 euro (ca. 2 KM), u Hrvatskoj 10 kuna
(ca. 2,70 KM), u Srbiji 100 dinara (ca. 2 KM), a u Republici Srpskoj odnedavno 1 KM
(prilikom prvog osnivanja jednostavnog d.o.0.).

Clanom 343., propisuje se da dru$tvo ne moze davati zajmove, kredite ili
obezbjedenja za sticanje svojih udjela, te da se u postupku restrukuiranja ili finansijske
konslidacije drustva novi udjeli mogu sticati i na drugi nacin, ako je tako propisano
drugim zakonom. Ovo se odnosi na povecanje i smanjenje osnovnog kapitala drustva, a
rije€ je o uskladivanju s preporukama datim od strane Komisije za vrijednosne papire
Federacije Bosne i Hercegovine.

U Sestom dijelu Zakona koji se odnosi na kaznene odredne, ¢lanovima 363.
— 367., precizirane su kaznene odredbe ovog zakona, a u skladu sa svim navedenim
¢lanovima. Imajuéi u vidu da je u proceduri Zakon o prekrSajima u Federaciji Bosne i
Hercegovine, ove odredbe u smislu visine kazni ¢e vjerovatno biti mijenjane.

U sedmom dijelu Zakona, sadrZzane su prijelazne i zavrSne odredbe kojim se
propisuje stupanje na snagu Zakona.
IV — FINANSIJSKA SREDSTVA

Za provodenje ovog zakona nije potrebno obezbijediti dodatna sredstva u
Budzetu Federacije Bosne i Hercegovine.



